
Komisija za provođenje izbora
Br:Sl/24
Dana,24.05.2024. godine

Na osnovu člana 13. Zakona o principima lokalne samouprave u Federaciji Bosne i Hercegovine („Službene novine Federacije Bosne i Hercegovine“, broj: 49/06 i 51/09), člana ____. Zakona o lokalnoj samoupravi FBIH („Službeni novine FbiH “, broj: ___), člana ___.. Statuta Općine Vitez („Službeni glasnik Općine Vitez“, broj: 508), Zaključka Općinskog vijeća broj:01-3--              /25, Općinsko vijeće , na 5. redovnoj sjednici, održanoj dana ______. godine, donijelo j

PRAVILNIK

O ORGANIZACIJI I POSTUPKU IZBORA SAVJETA MJESNIH ZAJEDNICA
                                                             I
Ovim Uputstvom uređuju se pitanja koja se tiču: prava i načina predlaganja kandidata za članove savjeta mjesne zajednice (u daljem tekstu: savjet), utvrđivanja i objavljivanja liste kandidata, određivanja biračkih mjesta, imenovanja i načina rada biračkih odbora, sadržaja glasačkog listića za provođenje izbora za članove savjeta, procesa glasanja, utvrđivanja rezultata glasanja, dostavljanja izbornog materijala, rješavanja po prigovorima podnešenim na povrede izbornog postupka, načina sazivanja konstituirajuće sjednice savjeta i drugih pitanja od značaja za zakonito provođenje izbora za članove savjeta.
                                                             II

Izbori u mjesnim zajednicama se održavaju svake četiri godine osim u slučaju kada Općinsko vijeće raspusti savjet mjesne zajednice prije isteka mandata i donese Odluku o raspisivanju prijevremenih izbora. Odluku o raspisivanju izbora za organe mjesne zajednice Općinsko vijeće donosi na prijedlog Općinskog načelnika, najkasnije 30 dana prije isteka mandata postojećih organa mjesnih zajednica







III

Odlukom o provođenju izbora za članove savjeta mjesnih zajednica naročito se regulišu slijedeća pitanja:
 - datum održavanja izbora,
 - način provođenja izbora (javno ili tajno – putem glasačkih listića), 

IV

Izbori za organe mjesnih zajednica se moraju održati najkasnije 15 dana nakon isteka mandata postojećih organa mjesnih zajednica. Prilikom donošenja Odluke o provođenju izbora za članove savjeta mjesnih zajednica mora se voditi računa da organi koji provode izbore imaju dovoljno vremena za kvalitetne pripreme i eventualno ponavljanje neuspjelih kandidacionih zborova. 


V

Izbore za članove savjeta mjesnih zajednica na području Općine Vitez organizuju i provode Komisija za provođenje izbora za članove savjeta mjesnih zajednica Općine Vitez  i zaposlenici raspoređenu u  Službi za društvene djelatnosti u ulozi biračkog odbora. Komisiju za provođenje izbora za članove savjeta mjesnih zajednica Općine Vitez imenuje Općinsko vijeće svojom posebnom odlukom i ista broji 6 članova. Birački odbor se bira na kandidacionom zboru građana javnim glasanjem za svako biračko mjesto i čine ga dva člana koji se sastoji od zaposlenih lica iz Službe za društvene djelatnosti i jedan član koji se bira na kandidacijskom zboru građana.
VI

Zadatak Komisije za provođenje izbora za članove savjeta mjesnih zajednica Općine Vitez je da : 

- organizuje i provede kandidacione zborove u saradnji sa predsjednicima mjesnih zajednica za svako naselje u svim mjesnim zajednicama, 

- u skladu sa odlukama kandidacionih zborova, utvrdi listu kandidata za članove savjeta mjesne zajednice za svaku mjesnu zajednicu, izradi glasačke listiće, te sačini i dostavi rješenja o imenovanju članova biračkih odbora za sva naseljena  mjesta, 

- odredi biračka mjesta najkasnije 15 dana prije dana izbora, 
- rješava po prigovorima podnesenim na povrede izbornog postupka, 
- pruža pomoć organima mjesnih zajednica u organizaciji i opremanju biračkih mjesta,
 - na osnovu zapisnika biračkih odbora, utvrdi rezultate izbora za sve mjesne zajednice, 
- podnese izvještaj Općinskom vijeću o provedenim izborima i zatražiti potvrđivanje rezultata izbora, 
- na osnovu potvrđenih rezultata izbora u mjesnim zajednicama od strane Općinskog vijeća, izda uvjerenje svim izabranim članovima savjeta mjesnih zajednica i predsjednicima savjeta mjesnih zajednica.

VII

Zadatak biračkog odbora je da:
 - uredi biračko mjesto na način da se omogući nesmetan protok birača na biračkom mjestu, - obezbjedi tajnost glasanja i slobodu izjašnjavanja,
 - ne utječe na volju birača na način da se istom sugeriše za koga da glasa, 
- daje potrebna uputstva ukoliko ih birač traži, a vezana su za način glasanja,
VIII

Savjet mjesne zajednice biraju građani s područja mjesne zajednice koji imaju opće biračko pravo.

IX

Prijedlog kandidata za člana savjeta mjesne zajednice mogu podnijeti: 

građani, organi političkih stranaka, druge organizacije i udruženja koja djeluju na području mjesne zajednice. 

Uz svaku kandidatsku listu dostavljaju se i pismene izjave kandidata o prihvatanju kandidature. Prilikom predlaganja i izbora članova savjeta mjesne zajednice mora se voditi računa da sastav članova odražava približno nacionalnu strukturu stanovništva mjesne zajednice, te da spolovi budu ravnopravno zastupljeni. 

Prijedlozi kandidata se podnose neposredno na kandidacionim zborovima. 
X

Kada su podnosioci pismenih predloga kandidata građani, prijedlozi moraju biti podržani potpisima građana kako slijedi: 
- Ukoliko se radi o kandidaturi pojedinca za člana savjeta mjesne zajednice ista mora biti podržana potpisima najmanje 10 građana iz istog naseljenog mjesta. 
- Ukoliko se radi o kandidatskoj listi za izbor dijela članova savjeta mjesne zajednice ista mora biti podržana potpisima 15 građana sa područja istog naseljenog mjesta. 
- Ukoliko se radi o kandidatskoj listi za izbor svih članova savjeta mjesne zajednice ista mora biti podržana potpisima 20 građana svih naseljenih mjesta iz iste mjesne zajednice.

XI

Predloženi kandidat mora da ispunjava slijedeće uslove: 

- da na dan raspisivanja izbora ima prebivalište na području mjesne zajednice i naseljenog mjesta za čiji savjet je kandidovan, 

- da je upisan u Centralni birački spisak, 

- ukoliko je kandidat predložen od strane građana, da ima potrebnu potpisanu podršku građana u skladu sa članom X. ovog Uputstva.

-izjava da nije osuđivan niti da se protiv njega vodi krivični postupak

XII

Svi predloženi kandidati, ukoliko to nisu ranije učinili, potpisuju izjavu o prihvatanju kandidature za članove savjeta, prije izjašnjavanja zbora građana o predloženim kandidatima.

XIII

Komisija za provođenje izbora će utvrditi raspored održavanja kandidacionih zborova građana po naseljenim mjestima iz člana 9. ovog Uputstva. Građani na kandidacionom zboru na kojem mora biti prisutna najmanje jedna desetina građana sa pravom glasa, javnim glasanjem, između svih predloženih kandidata (prijedlozi kandidata podnešeni u pisanom obliku i kandidati predloženi neposredno na zboru građana) utvrđuju listu kandidata za članove savjeta mjesne zajednice za svako naseljeno mjesto iz sastava mjesne zajednice. Ukoliko na prvom kandidacionom zboru ne bude prisutna jedna desetina građana sa pravom glasa, Komisija za provođenje izbora će ponoviti kandidacioni zbor, a na ponovljenom kandidacionom zboru utvrdiće se konačna lista kandidata bez obzira na broj prisutnih građana.
                                                                         XIV

Aklamacijom izbori se provode jedino u slučaju ponovnog održavanja izbora zbog prisustva manje od jedne desetine građana s pravom glasa upisanih u CBS na prvobitno zakazanom zboru.
XV
Svako naseljeno mjesto mora na konačnoj listi imati najmanje jednog kandidata za člana savjeta mjesne zajednice. Broj kandidata na konačnoj listi za izbor u savjet mjesne zajednice iz jednog mjesta mora biti jednak najmanje broju članova savjeta koji se biraju za to naseljeno mjesto, a najviše:

 – 2 kandidata na izbornoj listi ako se bira 1 član savjeta,

 – 4 kandidata na izbornoj listi ako se biraju 2 člana savjeta,

 – 5 kandidata na izbornoj listi ako se biraju 3 člana savjeta, 

– 7 kandidata na izbornoj listi ako se biraju 4 člana savjeta, 

- 8 kandidata na izbornoj listi ako se bira 5 članova savjeta ,

- 9 kandidata na izbornoj listi ako se bira 6 članova savjeta,

 -10 kandidata na izbornoj listi ako se bira 7 članova savjeta,
- 11 kandidata na izbornoj listi ako se bira 8 članova savjeta,

-12 kandidata na izbornoj listi ako se bira 9 članova savjeta,

-18 kandidata na izbornoj listi ako se bira 13 članova savjeta,

U slučaju da dva ili više kandidata za listu za izbor članova savjeta do broja kandidata koji se utvrđuje za pojedina naseljena mjesta, imaju isti broj glasova, glasanje će biti ponovljeno na način da se izvrši ponovno glasanje samo za kandidate koji imaju isti broj glasova.

XVI
Kandidacioni zbor javnim glasanjem bira jednog člana biračkog odbora. Pored člana biračkog odbora koji bira kandidacioni zbor dva člana biračkog odbora sačinjavaju predstavnici Službe. Uslučaju opravdanog odsustva predstavnika Službe člana biračkog odbora zamjenjuje član Komisije za provedbu izbora u mjesnim zajednicama. 

XVII
Komisija za provođenje izbora za članove savjeta mjesnih zajednica utvrđuje konačnu listu kandidata za članove savjeta mjesne zajednice za svaku mjesnu zajednicu i istu objavljuje najkasnije u roku od 15 dana prije održavanja izbora. Pojedinačni redoslijed kandidata na listi i glasačkom listiću utvrđuje se prema abecednom popisu prezimena kandidata. Objavljivanje konačne liste kandidata vrši se na zvaničnoj web stranici i oglasnoj tabli Općine, kao i oglasnim tablama mjesnih zajednica

XVIII
Komisija za provođenje izbora dužna je, najkasnije 24 sata prije dana određenog za održavanje izbora, osigurati da prostor koji je određen za biračko mjesto bude obezbjeđen i pripremljen za otvaranje.

XIX
Birački odbor je stručno, nezavisno i nepristrasno tijelo Komisije za provođenje izbora koje provodi izbore na biračkom mjestu u skladu sa ovim Uputstvom i drugim propisima. Birački odbor zajedno sa Komisijom za provedbu izbora , obezbjeđuje pravilnost i tajnost glasanja, stara se o održavanju reda u toku glasanja, utvrđuje i evidentira rezultate glasanja na biračkom mjestu i vrši druge poslove utvrđene ovim Uputstvom. 
XX
Glasačke listiće priprema i ovjerava Komisija za provođenje izbora. Glasački listići se štampaju na listu papira formata A5, bijele boje, a na svaki listić otisnut je pečat Općinskog vijeća Općine Vitez. Za potrebe provođenja izbora za svaku mjesnu zajednicu štampa se 30% listića od ukupnog broja građana za tu mjesnu zajednicu. U slučaju da svi odštampani glasački listići za područje pojedine mjesne zajednice na dan izbora budu upotrebljeni, na zahtjev biračkog odobora izvršit će se štampanje dodatnog broja glasačkih listića i dostavljanje istih Komisiji.

 Glasački listić sadrži slijedeće podatke: 

1. datum izbora,

 2. naziv mjesne zajednice i naznaku da se izbor vrši za članove savjeta mjesne zajednice,

 3. imena kandidata po naseljenim mjestima, sa naznakom koliko se članova savjeta bira za određeno naseljeno mjesto, 

4. uputstvo o načinu glasanja i

 5. pečat Općinskog vijeća.

XXI
Birački odbor će odrediti mjesto za glasačku kabinu, vodeći računa da niko unutar ili van biračkog mjesta ne može vidjeti birača dok glasa. 

XXII
Član biračkog odbora kojega je predsjednik biračkog odbora odredio za identifikaciju birača, utvrđuje identitet birača na osnovu važeće lične isprave sa fotografijom. Važeće lične isprave sa fotografijom su: 1. lična karta, 2. pasoš i 3. vozačka dozvola.

XXIII
Nakon što birač dokaže svoj identitet isti se potpisiva u Abs. Poslije identifikacije birača i potpisivanja u spisku, član biračkog odbora izdaje biraču glasački listić, a zatim se birač upućuje prema glasačkoj kabini kako bi izvršio glasanje. Nakon što izvrši glasanje, birač presavija glasački listić i ubacuje ga u glasačku kutiju.

XXIV
Birač može glasati samo za kandidate navedene na glasačkom listiću. Glasanje se vrši na način da se zaokružuje redni broj ispred imena kandidata, a najviše do broja kandidata koliko se bira članova u savjet mjesne zajednice ili po naseljenom mjestu.
XXV

Birači, predstavnici kandidata i kandidati imaju pravo pismenog prigovora na povrede izbornog postupka utvrđenog ovim Uputstvom, Odlukom o provođenju izbora i Uputstvom za rad biračkih odbora u roku 24 sata od momenta kada je povreda učinjena. Prigovor se podnosi Komisiji za provođenje izbora za članove savjeta mjesnih zajednica na području Općine Vitez. Komisija za provođenje izbora za članove savjeta mjesnih zajednica na području Općine Vitez je obavezna da u roku 48 sati razmotri prigovor i donese Odluku po istom. Odluka Komisije je konačna i na istu nema prava žalbe.
XXVI
Ako Komisija utvrdi da prigovor sadrži formalne nedostatke, ili ako je prigovor nerazumljiv, ili nepotpun, zatražit će od podnosioca prigovora da se uočeni nedostaci otklone u određenom roku. Ako Komisija ustanovi da prigovor nije blagovremeno podnešen, ili je podnešen od strane neovlaštenog lica, odnosno ukoliko uočeni nedostaci ne budu u ostavljenom roku otklonjeni prigovor će odbaciti. Ukoliko Komisija utvrdi da je prigovor ispravno podnešen, pristupit će njegovom rješavanju i u tom slučaju može prigovor odbiti kao neosnovan, ukoliko utvrdi da ne postoje povrede izbornog postupka, odnosno razlozi zbog kojih je prigovor podnešen. Ukoliko Komisija utvrdi da je prigovor osnovan i da je učinjena povreda izbornog postupka naložit će otklanjanje učinjene povrede izbornog postupka, a ovisno o težini učinjene povrede može naložiti ponovno prebrojavanje glasova ili ponovno provođenje određene radnje na koju se prigovor odnosi (utvrđivanje kandidatske liste, postupak glasanja i sl.)

PRELAZNE I ZAVRŠENE ODREDBE

                                                              XXVII

Odredbe ovog Pravilnika primjenjuju se na svu proceduru izbora savjeta Mjesnih zajednica na području općine Vitez. U slučaju pojavljivanja određenih pitanja koja nisu rješena ovim Pravilnikom, Komisija za provedbu izbora će isto definisati Poslovnikom o radu Komisije na koji će svoju saglasnost dati Općinski načelnik i predsjednik Općinskog vijeća.
                                                                                                    Komisija

